
Peér ma femo.

L’ERBO DE LA ROUTO

— Faudrié jamai rire di bedigas, digue Lou Chot qu’acabavo de bourra sa pipo.

En aquest jour de fiero dou 3 de Mai, avian, emé proun peno, pouscu trouba dos plago dins un cafe di
Lisso.

Eu, Lou Chot, baile-pastre dins un mas de Rafelo, avié meme reiissi de tirassa e de pausa a si ped un
grand carnié e dos museto; lou tout cafi de tout ¢o qu’ero vengu, en Arle, achata e, subre-tout, de
sounaio: tres gros redoun per si menoun, dos platello per sis ase e quauqui clarino per si bedigo.
L'aviéu devista que fasié brusi un redoun, avans de lou chausi, emé 1'os d'ase que lou taiandié prestavo
a si pratico. Es d'aquéu biais que, per aussa lou got de l'amista, erian vengu, lou pache fa, enjusqu'a-n-
aquéu cafe, esvartant lou mounde a cop d'espalo.

Dous musician, Anseume e soun acourdeon acoumpagna de Quatre-Bras emé sa mandoulino, venien,
senso que res se i'arrestesse, de jouga a la demande générale avié anouncia Quatre-Bras, la Serenado
de Toselli. Fasien aro lou tour di taulo e quauqui jouvent s'amusavon a lis encagna.

Lou Chot avié aluma sa pipo. Redigue:

— Noun, faudrié jamai rire ém' aquéli pauri bougre...

E, enterin que li dous musician, sa quisto acabado, gantavon la porto, quite soun cachimbau de la bouco
e, se virant devers iéu, me fague:

— S'¢i manca d'un ren que, per m'estre trufa d'Anseume, I'ague fa tua per Quatre-Bras!... Te parle d'uni
quaranto an, disié Lou Chot... Erian dins aquest meme cafe, quauqui jouine galavard, en trin de béure.
Aquel an ere pas mounta 'mé l'escabot. Mancavo, au mas qu'ere louga, de bras per toumba li meissoun.
L'on se fasié de grossi journado. Restere. Erian per Sant-Jan. Lou 24 de Jun. E, en Arle, venguerian
faire un pau festo. Dins aquest cafe erian, t'ai di, en trin de béure. Anseume nous jougavo de soun
acourdeon. Piei s'assete a nosto taulo e i'avian paga la gouto. Se trufavian de soun simplige e ié
parlavian di femo, subre-tout de La Pelado, uno Mario-envesso-t'aqui, que Quatre-Bras aquéu marrit
fenat, i'avié fa sauta, se disent ben decida de davala Anseume coume un perdigau se s'assajavo de voulé
veni la reprene... Anseume, éu, quouro avié begu, se fasié fort d'afrounta Quatre-Bras e si chevrotino,
mai sabian ben que n'avié pou e s'amusavian de sa petacho.

Ero adounc aqui a nous faire soun Miqueu-1'Ardit a prepaus de La Pelado e de Quatre-Bras, quouro
subran s'auboure.

— T'en vagues pas, Anseume!... Nous fas trop rire!... ié criderian.

— Fau que vague... digu¢ Anscume.

— Mounte, pistachié?... un d'entre nautre galeje. As ben lou tems!... I'anaren ensen!...

— Fau que vague culi de trescalan e d"autris erbo, Anseume fague.

Tron de padisque!... Coume avian fa per I'6ublida?... Ero aquesto niue, a la miejo-niue sounado, que
falié acampa lou trescalan per faire 1'0li rouge e tant d'autris erbo qu'a-n-aquéu moumen tenon enclauso
li majouro de si vertu...
— E mounte lou vas acampa toun trescalan? demanderian.
— A Mount-Majour, digue Anseume.
— Eh! ben, i'anaren emé tu!
Es beu d'estre jouine!... Dins un vira d'iue, uno jardiniero siegue atalado e Sant-Aloi!... Nous vaqui
landant devers Mount-Majour, dins la niue, em' Anseume, dre sus lou davans, que jougavo sus soun
acourdeon touti lis er que i€ passavon per la testo.



